
1.UVOD 

Obaveze kupca su njegove dužnosti izvršavanja radnji koje proističu iz ugovora o prodaji. Osnov 
obaveza kupca i faktori koji uslovljavaju njihov pojedinačni izgled, u načelu, su isti kao i kod obaveza 
prodavca. Ali, postoji jedan dodatni element, a to je da je kupac povjerilac za karakterističnu obavezu 
isporuke i ujedno aktuelni ili potencijalni vlasnik stvari koja je predmet ugovora. 

Osnovne obaveze kupca su: pregled robe (provjera da li roba ima materijalnih nedostataka), prijem 
isporuke, plaćanje cijene i obavještavanje o materijalnom nedostatku (reklamacija), ako on postoji. 

Sporednih obaveza kupca također ima više. Od onih koji su osnovane na dispozitivnim odredbama 
Zakona o obligacionim odnosima treba istaći obavezu čuvanja stvari. Ona leži na kupcu kada mu je 
stvar uručena, a on želi da je vrati prodavcu bilo zbog nedostatka, bilo zbog raskida ugovora.Dužnosti 
zasnovane na ugovoru su: slanje ambalaže i dostavljanje specifikacije. 

Opšte karakteristike obaveza kupca iste su kao i osobine dužnosti prodavca. Pored toga, postoje i 
obilježja koja su donekle specifična.Obaveze kupca su tijesno vezane za obaveze prodavca. One, 
prvo, predstavljaju komplementarne pojmove povezane i sadržinski (isporuka – prijem isporuke) i 
funkcionalno (isporuka – plačanje uz poštovanje načela istovremenosti). Drugo, sankcije za 
neizvršenje osnovnih obaveza nisu uvijek precizirane. Često se sastoje u gubitku nekih kupčevih 
prava. Zatim, odgovornost za neizvršenje sporednih obaveza je u velikoj mjeri izjednačena sa opštim 
režimom odgovornosti za neizvršenje ili neuredno izvršenje ugovora. 

2.PREGLED ROBE 

Provjera materijalnih nedostataka  

